
Federalno ministarstvo okoliša i turizma, na osnovu čl. 65. i 71. Zakona o zaštiti okoliša („Službene novine Federacije BiH“, broj 15/21) i člana 7. stav (1) tačka a) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21, 33/22 i 104/22) i člana 200. Zakona o upravnom postupku („Službene novine Federacije BiH“ br 2/98, 48/99 i 61/22), rješavajući po zahtjevu stranke „Elektroprenos Bosne i Hercegovine“ a.d. Banja Luka – Operativno područje Mostar, za prethodnu procjenu uticaja na okoliš za – Projekat izgradnje dalekovoda DV 110 kV Rama/Prozor-Uskoplje/Gornji Vakuf, ukupne dužine 15.832,00 m u općinama Prozor-Rama i Gornji Vakuf-Uskoplje, d o n o s i

RJEŠENJE

1. Utvrđuje se da za Projekat izgradnje dalekovoda DV 110 kV Rama/Prozor-Uskoplje/Gornji Vakuf, ukupne dužine 15.832,00 m u općinama Prozor-Rama i Gornji Vakuf-Uskoplje, nije potrebno dalje provođenje procjene uticaja na okoliš putem izrade Studije uticaja na okoliš.

Dalje provođenje procjene utjecaja na okoliš izradom Studije utjecaja na okoliš nije potrebno iz sljedećih razloga:

· Na temelju kriterija iz priloga IV. Uredbe, o karakteristikama projekta, lokaciji projekta, karakteristikama potencijalnog uticaja, te uticaja koji su opisani u Zahtjevu investitora, 

· Uključivanjem javnosti i zainteresirane javnosti, konstatovano je da tokom rada neće biti značajnih uticaja na okoliš i zdravlje ljudi, a mjere zaštite okoliša tokom eksploatacije sadržane su u tački 3. dispozitiva ovog Rješenja,
2. Prethodna tačka 1. ovog dispozitiva odnosi se na Projekat izgradnje dalekovoda DV 110 kV Rama/Prozor-Uskoplje/Gornji Vakuf, ukupne dužine 15.832,00 m u općinama Prozor-Rama i Gornji Vakuf-Uskoplje: 

a) Podaci o nositelju projekta: Elektroprenos-Elektroprijenos BIH a.d. Banja Luka – Operativno područje Mostar, odgovorna osoba: Alen Bernardić,
b) Podaci o lokaciji i sažeti opis lokacije projekta: 
Predmetno poduzeće Elektroprenos – Elektroprijenos BiH a.d. Banja Luka, planira izgraditi dalekovod koji prolazi općinama Prozor/Rama u dužini 5911 metara i Gornji Vakuf/Uskoplje u dužini 9921 metara, ukupno 15 832,00 metara. Početak je od SM 132 postojećeg dalekovoda 110 kV Tomislavgrad – Rama. 

Projekt će se realizirati na zemljištu koje se nalazi na sljedećim koordinatama: 

BR. Y X                                    │ BR. Y X 

1.  6466356.87 4853490.1       │33. 6467474.87 4860463.56 

2.  6466278.3 4853730.51       │34. 6467588.79 4860775.73 

3.  6466323.02 4854002.78     │35. 6467706.34 4861005.89 

4.   6466447.96 4854270.28    │36. 6467840.72 4861269.0 

5.   6466593.37 4854581.59    │37. 6467981.29 4861544.25 

6.   6466696.5 4854802.39      │38. 6468105.91 4861788.25 

7.   6466492.93 4855087.98    │39. 6468197.38 4861967.36 

8.   6466310.7 4855343.63      │40. 6468113.83 4862183.98 

9.   6466236.98 4855447.07    │41. 6468027.07 4862408.94 

10.  6466149.36 4855569.99   │42. 6467955.75 4862593.83 

11.  6465965.41 4855828.06   │43. 6467881.96 4862785.16 

12.  6465805.77 4856052.02   │44. 6467804.11 4862987.02 

13.  6465819.81 4856334.87   │45. 6467681.06 4863306.04 

14.  6465994.26 4856573.25   │46. 6467541.63 4863475.74 

15.  6466098.9 4856716.24     │47. 6467430.24 4863611.31 

16.  6466233.03 4856899.52   │48. 6467297.8   4863772.5 

17.  6466381.56 4857102.47   │49. 6467107.94 4864003.58 

18.  6466519.93 4857291.54   │50. 6466828.03 4864128.23 0 

19.  6466637.0 4857451.51     │51. 6466610.5   4864172.39 0 

20.  6466834.32 4857721.14   │52. 6466211.64 4864253.37 0 

21.  6466943.15 4857869.85   │ 53. 6465943.64 4864307.78 0 

22.  6467086.91 4858066.28   │54. 6465780.42 4864340.92 0 

23.  6467220.98 4858249.48   │55. 6465714.75 4864499.19 0 

24.  6467377.37 4858463.18   │56. 6465678.26 4864828.24 0
25.  6467528.44 4858669.61   │57. 6465655.09 4865037.22 0 

26.  6467641.9 4858824.64     │58. 6465636.18 4865207.69 0 

27.  6467593.59 4858951.98   │59. 6465606.95 4865471.33 0 

28.  6467510.32 4859171.49   │60. 6465665.76 4865804.88 0 

29.  6467381.73 4859510.44   │61. 6465752.58 4865849.95 0 

30.  6467326.05 4859657.22   │62. 6466057.53 4866007.49 0 

31.  6467382.8 4859964.69     │63. 6466307.32 4866136.54 0 

32.  6467430.82 4860224.89   │ 

Prozor/Rama je općina u sjevernoj Hercegovini, Bosna i Hercegovina, a općina pripada Hercegovačko-neretvanskoj županiji. Nalazi se na ušću rijeke Rame u Neretvu. Gornji Vakuf/Uskoplje je općina u županiji Središnja Bosna, Bosna i Hercegovina. Uskoplje je srednjobosanski grad koji jesmješten u gornjem toku rijeke Vrbas. 

Trasa predmetnog dalekovoda jednim dijelom prolazi šumskim područjem, odnosno terenom obraslim drvećem, šikarom i niskim raslinjem. Prilikom izgradnje, a posebno nakon izgradnje nove dionice predmetnog dalekovoda, odnosno prije puštanja u rad biti će potrebno napraviti odgovarajuću šumsku prosjeku tako da udaljenost vodiča od bilo kojeg dijela stabla bude najmanje 3 m. Predviđeni objekt Dalekovoda Rama – Uskoplje, nalazi se sjeverno od Ramskog jezera te se pruža u smjeru Jug – Sjever prema Središnjoj Bosni. Istočno od samog početka trase, koji predstavlja spoj sa postojećim Dalekovodom 110 kV Tomislavgrad – Rama, se nalazi naselje Prozor. Trasa Dalekovoda glavnim dijelom prati trasu prometnice Prozor – Uskoplje – Bugojno. Trasa predviđenog Dalekovoda završava u sjevernom dijelu Uskoplja, točnije, spaja se na Trafostanicu Uskoplje 110/20/10 kV.
Dalekovod prolazi općinama Prozor/Rama u dužini 5911 m i Gornji Vakuf/Uskoplje u dužini 9921 m, ukupno 15 832,00 m. Početak je od SM 132 postojećeg dalekovoda 110 kV Tomislavgrad – Rama.U općini Prozor/Rama ima 23 stupna mjesta, a u općini Gornji Vakuf – Uskopljeima 40 stupnih mjesta. S obzirom da je za smještaj temelja stupova dalekovoda u prosjeku potrebno svega 30 m2, a istih će biti 63, može se zaključiti da će se projekt prostirati na cca. 1900 m2 odnosno 0,0019 km2. 

c) Podaci o projektu i sažeti opis projekta: 

Projekt izgradnje DV 110 kV Rama/Prozor - Uskoplje/Gornji Vakuf  
Predmetni dalekovod je predviđeno izgraditi na stupovima oblika glave "jela" i "bačva". Kod stupova oblika glave "jela" vodiče je predviđeno zavjesiti na konzole raspoređene u tri razine, međusobno nesimetrične, dok je zaštitno uže predviđeno zavjesiti na vrhu stupa. Kod stupova oblika glave "bačva" vodiče je predviđeno zavjesiti u tri ravnine međusobno simetrične (gornja, donja i srednja konzola) sa obje strane stupa, dok je zaštitno uže predviđeno zavjesiti na vrhu stupa. Projektom predviđeni novi stupovi projektirani su kao tipski, iz tipizacije "Dalekovod" d.d. Zagreb za 110 kV nazivnu naponsku razinu, i usklađeni su sa predviđenim klimatskim parametrima, kao i odabranim vodičima, zaštitnom užadi, izolacijom i ostalom opremom, odnosno isti su dimenzionirani za predviđena opterećenja u trasi. Zaštitu čelične konstrukcije novih stupova od korozije predviđeno je izvesti u skladu s odredbama Tehničkog propisa za čelične konstrukcije (norme EN ISO 12944 Part 2, EN ISO 1461:2001). S obzirom da se trasa predmetnog dalekovoda nalazi u sredini s normalnim atmosferskim uvjetima, antikorozivnu zaštitu novih stupova je predviđeno izvesti samo vrućim cinčanjem. Glede prethodno iznesenog, za realizaciju nove dionice predmetnog dalekovoda su projektnom dokumentacijom predviđeni sljedeći tipovi novih stupova: 
• Nc17, Nc20 (nosivi stup) 
• Zc24, Zc25, Zc31 (zatezni stup) Predviđeno je užad spojiti i na postojeći zatezni čeličnorešetkasti stup broj 132 (dvosistemski tipa DCT-3, oblika glave "bačva") u sastavu DV 110 kV Tomislavgrad-Rama, te na postojeći zatezni čeličnorešetkasti stupbroj 4 (jednosistemski tipa DCT-3, oblika glave "jela") u sastavu DV 110 kV Bugojno - Uskoplje. Koordinate stupnih mjesta su definirane i određene na temelju georeferenciranih podloga i situacija dobivenih od naručitelja Elektroprenos – Elektroprijenos BiH a.d. Banja Luka.
Predviđena je izrada novih stupova od standardnih vruće valjanih čeličnih profila i limova spojenih vijcima. Materijal za izradu je u skladu sa standardima za opće konstruktivne čelike. Temelje svih novih stupova predviđeno je izvesti kao raščlanjene, pri čemu svaki pojasnik stupa treba biti betoniran u poseban temeljni blok. Iskope temeljnih jama treba izvesti prema pripadnim nacrtima za konkretni tip stupa, nosivosti tla i stupnog mjesta. Betoniranje temelja treba izvoditi nakon postavljanja armature i nakon uravnavanja i fiksiranja donjeg dijela stupa. Dogotovljene temelje potrebno je zatrpavati uz nabijanje zemlje po slojevima. Kod planiranja površine oko temelja treba uzeti u obzir i naknadno slijeganje nasute zemlje. Gornju površinu temelja treba skositi prema vanjskim rubovima radi lakšeg otjecanja vode. Gornji rubovi temelja normalne izvedbe trebaju biti izdignuti od okolnog terena oko 40 cm. Prilikom betoniranja temelja treba uzimati poseban broj uzoraka betona u svrhu ispitivanja i kontrole kvalitete. Izrada temelja mora biti u skladu s važećim propisima za beton i armirani beton, te odredbama važećih propisa koji se odnose na zaštitu na radu.
Konzole na novim zateznim stupovima oblika glave "jela", predviđeno je orijentirati na način da se gornja i donja konzola nalaze na desnoj strani stupa, a srednja konzola na lijevoj strani stupa, gledajući u smjeru porasta broja stupova, tj. iz smjera Rame prema Uskoplju. Položaj novih nosivih i zateznih stupova predmetnog voda potrebno je orijentirati na način da, prilikom definitivnog kolčenja stupova, os konzola stupova bude okomita na os trase dalekovoda, odnosno u simetrali kuta loma trase kod zateznih kutnih stupova. Zaštitno uže je na novim nosivim stupovima predviđeno ugraditi na konzolicu montiranu na vrhu stupa, pri čemu konzolice na nosivim stupovima trebaju biti orijentirane na desnu stranu stupa, gledajući u smjeru porasta broja stupova, tj. iz smjera Rame prema Uskoplju. Predviđeno je ugraditi alučelične vodiče nazivnog presjeka 240/40 mm2 (uže JUS N.C1.351-240/40-Al/Č), koji imaju presjek 282,50 mm2 i promjer 21,90 mm. Isti tip vodiča je instaliran i na oba postojeća dalekovoda na koja se predmetni dalekovod spaja. Normalno dopušteno naprezanje navedenih vodiča iznosi 110 N/mm2, dok iznimno dopušteno naprezanje iznosi 210 N/mm2. Na predmetnom dalekovodu je predviđeno montirati nove fazne vodiče Al/Č 240/40 mm2 kakvi su instalirani i na oba postojeća dalekovoda. U svrhu zaštite predmetnog dalekovoda od atmosferskih prenapona na vrhove stupova je predviđeno montirati zaštitno uže s ugrađenim optičkim nitima (OPGW) tipa kao ASLH-D(S)bb 2×24 SMF AL4/A20SA 92/43-11.3. Navedeno uže ima presjek 134,70 mm2 i promjer 16,0 mm, te u svom sastavu ima ugrađeno 24, odnosno 48 optičkih niti po standardu ITU-T G.652. Na dionici jednosustavnog voda je predviđeno montirati OPGW koji u svom sastavu ima ugrađene 24 optičke niti, a na dionici dvosustavnog voda između stupa broj 60 i TS Uskoplje je predviđeno montirati OPGW koji u svom sastavu ima ugrađene 48 optičke niti. Na postojećem DV 110 kV Tomislavgrad – Rama jetrenutno montiran OPGW 4024 – Alcatel sa 24 optičke niti, a na stupu broj 132 se nalazi optička spojnica. Na postojećem DV 110 kV Bugojno – Uskoplje je također montiran OPGW sa 24 optičke niti. Optičke niti novog OPGW-a je potom predviđeno spojiti sa odgovarajućim optičkim nitima postojećih OPGW-a. Predmetni dalekovod predviđeno je izolirati izolatorskim lancima sastavljenima od staklenih kapastih izolatora tipa U120B i ovjesne i spojne opreme tipa kao "Dalekovod – proizvodnja" d.o.o. Zagreb. 
Izolatorski lanci predviđeni za montažu na apsolutnoj nadmorskoj visini do 1000 m su: 
• L – jednostruki nosivi izolatorski lanac (7 kom U120B); 
• Lp – jednostruki nosivi električki pojačani izolatorski lanac (8 kom U120B); 
• DLp – dvostruki nosivi električki i mehanički pojačani izolatorski lanac (2×8 kom U120B); 
• DZp – dvostruki zatezni električki i mehanički pojačani izolatorski lanac (2×8 kom U120B). 
• Izolatorski lanci predviđeni za montažu na apsolutnoj nadmorskoj visini višoj od 1000 m su: 
• L1 – jednostruki nosivi izolatorski lanac (8 kom U120B); 
• Lp1 – jednostruki nosivi električki pojačani izolatorski lanac (9 kom U120B); 
• DLp1 – dvostruki nosivi električki i mehanički pojačani izolatorski lanac (2×9 kom U120B); 
• DZp1 – dvostruki zatezni električki i mehanički pojačani izolatorski lanac (2×9 kom U120B). Za svaki novi stup predmetnog dalekovoda predviđen je zasebni uzemljivač u formi prstena ili kombinacije prstena i krakova, izvedenih od pocinčane čelične trake presjeka 25x4 mm. Osnovni prstenasti uzemljivač (tip A) izveden od dva prstena položena u dva nivoa oko svake od četiri temeljne stope stupa zasebno, pri čemu se gornji prsten polaže na dubini od 0,7 m, a donji prsten pri dnu temeljne stupe (neposredno iznad temeljne ploče), uz međusobno galvansko povezivanje gornjeg i donjeg prstena, te gornjeg prstena i pojasnika stupa. 
Uz osnovni uzemljivač kao pojačanje istog, odabrana su sljedeća dva tipa uzemljivača: 
• osnovni prstenasti uzemljivač + dodatni prsten (tip A+D) izveden kao osnovni prstenasti uzemljivač sa dodatnim prstenom položenim oko sve četiri noge stupa na dubini od 0,7 m, i na udaljenosti od 1 m od pojasnika, uz međusobno galvansko povezivanje na gornji prsten osnovnog uzemljivača; osnovni prstenasti uzemljivač + dodatni krakovi (tip A+K) izveden kao osnovni prstenasti uzemljivač sa dodatna dva, tri ili četiri kraka dužine 10-20 m, položena na dubini od 0,5 m do 0,7 m, i galvanski povezanih na gornji prsten osnovnog uzemljivača. Raspored faza na predmetnom dalekovodu uvjetovan je trenutnim rasporedom faza na postojećem dvosustavnom stupu broj 132 u sastavu DV 110 kV Tomislavgrad – Rama, te trenutnim rasporedom faza na postojećem DV 110 kV Bugojno – Uskoplje. U tom smislu je predviđeno na predmetnom dalekovodu primijeniti takav raspored faza kakav je na desnoj trojki postojeće dionice od TS Tomislavgrad do SM27 (faza "0" na gornjoj konzoli, faza "8" na srednjoj konzoli, faza "4" na donjoj konzoli). Na predmetnom dalekovodu nije predviđeno izvođenje prepleta faza. Broj i duljine zateznih polja kao i raspona ostvarenih prilikom razmještaja stupova uglavnom su uvjetovane dužinom predmetnog dalekovoda, kutovima loma trase, ali i konfiguracijom terena odabrane trase. Shodno prethodno iznesenom, predmetni dalekovod je predviđeno izgraditi sa dvadeset i sedam (27) zateznih polja. Pri tome je maksimalna duljina zateznog polja ostvarena između stupova broj 39 i 45 (1434,8 m), a maksimalni raspon ostvaren je između stupova broj 51 i 52 (407,0 m). Prosječni raspon predmetnog dalekovoda iznosi približno 251 m.
3. Mjere zaštite okoliša :
Flora i fauna 

• Uspostaviti mjere za prevenciju i suzbijanje prašine, tako što će se redovno vlažiti površine, ali i sapirati kamione prilikom izlaska sa gradilišta, kako bi se smanjila količina čestica prašine u zraku, a time i ublažio ovaj negativan uticaj iste na okolnu vegetaciju, 

• Na početnim dijelovima trase dalekovoda, na zaštitnu užad dalekovoda svakih 100 – 150 m postaviti odgovarajuće zastrašivače, upozoravajuće (vizualne) oznake (kugle, svjetlucavi predmeti, trake i slično), 

• Tijekom pripremnih radova potrebno je uspostaviti suradnju s lovoovlaštenicima u vezi planiranja odvijanja lova i ostalih aktivnosti povezanih s brigom i zaštitom divljači te lovnom djelatnosti, 

• Obavijestiti lovoovlaštenike o vremenu početka radova, 

• Prema Pravilniku o načinima, metodama i tehničkim sredstvima koji najmanje ometaju divlje vrste/podvrste ili staništa njihovih populacija, te ograničavanje zahvata u staništa populacija životinjskih vrsta u vremenu koje se poklapa s njihovim životno značajnim razdobljima („Službene novine Federacije BiH“, broj 87/21) potrebno je u toku izvođenja radova koristiti ograde gdje postoji potencijalna opasnost od ozlijede divljih životinja. Ograde predstavljaju mjere sprječavanja negativnih utjecaja na divlje životinjske grupe sisavaca, kukaca, vodozemaca, gmizavaca, ptica i šišmiša. Ograda može biti zaštitna, električna ili zvučna, 

• Prije utovara i transporta materijala, vozila i opremu temeljito očistiti i oprati kako ne bi došlo do prijenosa biljnog materijala invazivnih vrsta, 

• Uklanjati stabla i grmlje preporučuje se u periodu izvan najveće aktivnosti životinja (period razmnožavanja i sl.) 

• U slučaju pojave i/ili širenja invazivnih biljnih vrsta  u zoni građevinskih radova, poduzeti uklanjanje svih jedinki invazivnih vrsta. Mjeru provoditi do uspostave autohtone vegetacije pozavršetku radova, ali i dalje tijekom redovitog održavanja. 
Krajobraz 
• Prilikom izgradnje očuvati što je moguće više prirodne vegetacije na područjima intervencija, 
• Nakon izgradnje zahvata ukloniti sve privremene građevine i višak materijala nastalog tijekom izgradnje, 
• Sanirati područja privremenih pristupnih putova te baze na kojoj će biti skladište materijala i strojeva, na način da se dovede u stanje što sličnije onom kakvo je bilo prije početka izgradnje, 
• Prilikom pozicioniranja gradilišta tj. baze za dopremu alata, materijala, opreme i ljudstva, te za distribuciju istih do 
• Prilikom redovnog održavanja osobitu pažnju posvetiti rukovanju lakozapaljivim materijalima i otvorenim plamenom, kao i alatima koji mogu izazvati iskrenje. Pritom poštivati sve propise i postupke o zaštiti šuma od požara. 
Kvaliteta zraka 
• Mjere koje je potrebno poduzeti da bi se spriječio utjecaj na zrak tijekom izgradnje zahvata propisane su Zakonom o zaštiti zraka (Službene novine Federacije BiH“, broj 72/24) s pripadajućim podzakonskim aktima. Osim zakonskih mjera, potrebno je poduzeti mjere dobre organizacije gradilišta. Mjere dobre organizacije gradilišta podrazumijevaju: raznošenja blata i prašine s gradilišta spriječiti pranjem kotača vozila prije izlaska na javne prometnice, 
• Čišćenje prilaznih dijelova javnih prometnica od prašine i blata, 
• Dizanje prašine ograničiti na površinu gradilišta primjenom zaštitnih ograda ili raspršivanjem vode po aktivnim prašnjavim područjima za suha i vjetrovita vremena, 
• Prilagoditi brzinu vozila kako bi se smanjilo ili izbjeglo dizanje prašine s prometnica i rasipanje rastresitog materijala s vozila, 
• Rasipanje rastresitog materijala s vozila spriječiti korištenjem vozila s ceradnim pokrovom za transport ako je moguće, Prilikom pozicioniranja gradilišta tj. baze za dopremu alata, materijala, opreme i ljudstva, te za distribuciju istih dopredmetnih stupnih mjesta u obzir uzeti naseljena područja kako bi se onemogućio negativan utjecaj emisija na zdravlje ljudi, 
• Emisije u zrak do kojih može doći tijekom održavanja dalekovoda, prosjeke i prilaznih puteva nisu prisutne u tolikoj mjeri da bi izazvale značajno onečišćenje zraka. Za sva vozila potrebno je pridržavati se mjera koje će spriječiti raznošenje blata i prašine sa kotača vozila, dok građevinski strojevi moraju imati odgovarajuće važeće dozvole za rad. 
Voda 
• Sječu i uništenje biljnog pokrova svesti na minimum i ograničiti na zahvat koji iznosi 20 m od stubnog mjesta, sa svake strane dalekovoda, 
• Kako bi se izbjegla pluvijalna erozija, odnosno denudacija površinskog sloja, zemljane radove je potrebno izvoditi tijekom razdoblja s manje oborina, odnosno ljetnih mjeseci, 
• Prilikom izrade pristupnih putova i izvođenja zemljanih radova u blizini vodotoka izbjegavati rješenja koja uzrokuju smanjenje propusne moći vodotoka ili eroziju, 
• Potrebno je redovito provoditi održavanje i pregled mehanizacije koja sudjeluje na radovima održavanja dalekovoda kako ne bi došlo do izlijevanja pogonskih goriva i maziva, 
• u slučaju akcidenta hitno postupiti u skladu sa planom; bilo koji dio zemljišta kontaminiran sa prolivenim uljem ili gorivom mora biti uklonjen i odložen na za to predviđeno odlagalište na okolišno prihvatljiv način. 
Šumski ekosustavi i šumarstvo 
• Prilikom izvođenja radova u šumskim sastojinama ograničiti kretanje vozila i teške mehanizacije isključivo na zonu radnog pojasa u svrhu sprječavanja zbijanja šumskog tla i nastanka kolotraga. U tu svrhu radove izvoditi u periodu sušnog razdoblja, Sječu i uništenje biljnog pokrova svesti na minimum i ograničiti na zahvat koji iznosi 20 m od stubnog mjesta, sa svake strane dalekovoda, Izbjegavati oštećivanje rubnih stabala i njihova korijenja pažljivim radom i poštivanjem propisanih mjera i postupaka pri gradnji, a eventualna mehanička oštećenja pojedinačnih stabala ili većih površina sanirati po završetku radova, 
• U dijelovima svih prokrčenih šumskih odsjeka zaštiti novonastali šumski rub sadnjom autohtonih vrsta drveća i grmlja navedenih u šumskogospodarskom planu na području zahvata i izvršiti sanaciju terena šumskotehničkim mjerama, 
• Nakon izvođenja građevinskih radova korištene šumske ceste vratiti u približno prvobitno stanje, 
• Osobitu pažnju prilikom izvođenja radova posvetiti rukovanju lakozapaljivim materijalima i otvorenim plamenom, kao i alatima koji mogu izazvati iskrenje, 
• Prilikom izvođenja zemljanih radova humusni sloj deponirati i nakon završetka vratiti kao gornji sloj u neposrednom okruženju 
• Prilikom izvođenja radova primjenom odgovarajućih tehničkih rješenja osigurati da se ne ugrozi postojeći režim plavljenja, 
• Prilikom redovnog održavanja osobitu pažnju posvetiti rukovanju lakozapaljivim materijalima i otvorenim plamenom, kao i alatima koji mogu izazvati iskrenje. Pritom poštivati sve propise i postupke o zaštiti šuma od požara, 
• Poduzeti preventivne mjere zaštite od požara sukladno Zakonu o zaštiti od požara („Službene novine FBiH“ br. 64/09) osiguranjem predviđenih mobilnih sredstava za početno gašenje, odnosno brzu lokalizaciju požara, obučavanje radnika za stručno i sigurno rukovanje uređajima za gašenje potencijalnog požara.
Tlo 

• Gdje je moguće, pozicionirati trasu na način da prati postojeću infrastrukturu, odnosno koristiti postojeće ceste i puteve kao pristup gradilištu u cilju smanjenja degradacije tla i postojećeg vegetacijskog pokrova, te fragmentacije proizvodnih cjelina, 

• Prilikom korištenja zahvata, u slučaju akcidentnih situacija potrebno je pravovremeno reagirati,
Prilikom izvođenja zemljanih radova humusni sloj deponirati i nakon završetka vratiti kao gornji sloj u neposrednom okruženju
izvođenja radova, 
• Radove izvoditi samo u planiranom koridoru bez izlaska teške mehanizacije izvan koridora, 
• Nije dozvoljeno izlijevanje vika betona na zemljane površine oko stubnog mjesta, 
• Nakon završetka radova potrebno je sanirati zone privremenog utjecaja, 
• Prilikom izgradnje stupova na zemljištu zauzimati što je moguće manju površinu izvan predviđenog obuhvata temelja stupova, 
• Izbjegavati radove u vegetacijskoj fazi zriobe poljoprivrednih kultura pred berbu i žetvu, • Pripremiti plan mjera i aktivnosti u slučaju izlijevanja goriva i ulja iz mehanizacije tijekom izgradnje,
Otpad 
• Prilikom organizacije gradilišta odrediti prostora za privremeno sakupljanje otpada tijekom izgradnje, 
• Nakon izgradnje planiranog zahvata, teren koji je služio kao baza te teren oko stupnih mjesta je potrebno 
• očistiti od svih otpadnih tvari, te zbrinuti višak materijala i opreme i dovesti ih u prvobitno stanje, 
• Konačno zbrinjavanje svih vrsta otpada vršiti putem ovlaštenih poduzeća za zbrinjavanje pojedinih vrsta otpada, sukladno Zakonu o upravljanju otpadom („Službene novine Federacije BiH“, broj 33/03, 72/09, 92/17 i 72/24), 
• Svi viškovi betona moraju se odložiti na okolišno prihvatljiv način, tj. odvesti natrag do dobavljača i višak reciklirati u pripremi novih količina betona, a mikser se treba oprati iznad taložnika, 
• Nakon završetka radova dalekovoda izvršiti sanaciju predmetnog lokaliteta, ukloniti sve deponije i izvršiti ravnanje terena.
Stanovništvo 

• U cilju zaštite stanovništva moraju se provesti sve propisane mjere za sprečavanje emisije prašine i buke, 
• Radnici moraju biti stručno osposobljavanje za rad sa mašinama, opremom i pri rukovanju i radu sa zapaljivim materijama, 
• Investitor je dužan da koristi ispravna sredstva rada i ona koja ne emituju buku ili emituju u dozvoljenim granicama. Ako ipak dođe do prekoračenja buke u radnoj sredini, radnici treba da koriste antifone kao i maske u slučaju povećane koncentracije prašine. Sve mjere koje treba da se sprovedu u cilju zaštite zdravlja radnika, treba da budu definisane u aktima poslodavca koji se tiču zaštite i zdravlja na radu, 
• Zaštita od požara na/oko dalekovoda podrazumijeva pravilno održavanje dalekovoda u pogonu u cilju povećane sigurnosti i zdravlja stanovništva u njegovoj neposrednoj blizini, • Negativni utjecaji dalekovoda na sigurnost i zdravlje stanovništva u njegovoj neposrednoj blizini mogu nastati uslijed pojave napona koraka i dodira, te uslijed induciranih napona i struja. Opasnost od napona koraka i dodira se otklanja pravilnom izvedbom uzemljivačkog sustava stubnih mjesta, 
• Na stubove postaviti tablice sa znakom upozorenja na opasnost od električne struje i numeracijom stuba. Također je potrebno na odgovarajući način (postavljanjem bodljikave žice i sl.) onemogućiti penjanje ljudi na stubove dalekovoda, gdje se za to ukaže potreba, • Inducirani naponi i struja koji se mogu pojaviti na obližnjim objektima koji se nalaze u trasi dalekovoda mogu se izbjeći adekvatnim uzemljavanjem svih metalnih dijelova objekata koji se nalaze u trasi dalekovoda, 
• Pravilnom izvedbom uzemljivačkog sistema i pravilnim izborom izolacionog nivoa izolatora sprečavaju se i negativni utjecaji koji mogu nastati na sigurnost i zdravlje stanovništva u njegovoj neposrednoj blizini uslijed atmosferskih pražnjenja, Zaštita od požara na/oko dalekovoda podrazumijeva pravilno održavanje dalekovoda u pogonu u cilju povećane sigurnosti i zdravlja stanovništva u njegovoj neposrednoj blizini,

Nabaviti spojnu i ovjesnu opremu prema zahtjevima Pravilnika o tehničkim normativima za izgradnju nadzemnih elektroenergetskih vodova nazivnog napona od 1 kV do 400 kV; (“Službeni list SFRJ br. 65/88 i 18/92“), 
• Pridržavati se zahtjeva Pravilnika o tehničkoj dokumentaciji i održavanju elektroenergetskih objekata Elektroprenos BiH. 
• Tijekom faze eksploatacije pridržavati se zahtjeva Pravilnika o tehničkoj dokumentaciji i održavanju elektroenergetskih objekata Elektroprenos-a Sarajevo-PRE 001 te Pravilnika o zaštiti na radu pri korištenju električne struje (“Službeni list SR BiH”, br. 34/88 i 2/92) 
• Provoditi redovne kontrole i održavanje stubnih mjesta u smislu otklanjanje opasnosti od napona i dodira, a u skladu sa zahtjevima Pravilnika o tehničkim normativima za izgradnju nadzemnih elektroenergetskih vodova nazivnog napona od 1 kV do 400 kV („Službeni list SRBiH“ br. 2/92 i 13/94), 
• Nije dozvoljeno vođenje vodova iznad nadzemnih objekata sa lako zapaljivim materijalima, sigurnosna udaljenost mora da bude jednaka visini stupa uvećanoj za 3,75 m

U nastavku je da predloženi monitoring plan za fazu gradnje i rada predmetnog dalekovoda: 
• Na početku izgradnje, izvršiti ispitivanje nultog stanja kvalitete zraka na području gradnje dalekovoda od strane ovlaštenog poduzeća budući da nema preciznih podataka o trenutnom stanju istog, 
• Mjerenje potrebnih parametara stanja okoliša u slučaju akcidenta ili ukoliko se ukaže potreba za istim za sastavnice okoliša (voda, zrak, buka i zemljište). Preporučuje se duž cijele trase dalekovoda ili na mjestima gdje je se očekuje potencijalno povećan utjecaj na neku od spomenutih sastavnica, 
• Redoviti vizualno pregledavati stanja zaštitnog užeta dalekovoda. Ukoliko je terenskim pregledom na cijeloj trasi dalekovoda u velikom broju raspona evidentirano oštećenje zaštitnog užeta (koja mogu biti sanirana odgovarajućim spojnicama), realno se može pretpostaviti kako je zaštitno uže uglavnom dotrajalo i u tom smislu ga je neophodno zamijeniti.
4. Zahtjev za prethodnu procjenu uticaja na okoliš smatra se sastavnim dijelom ovog
rješenja.
5. U slučaju promjena na planiranom projektu, investitor je dužan u vezi sa istim obratiti se Federalnom ministarstvu okoliša i turizma, kako bi se primjenile odredbe Poglavlja IX. Zakona (Procjena uticaja na okoliš) i Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH", broj: 51/21 i 33/22 i 104/22).
6. Pravomoćno rješenje da nije potrebno dalje provođenje procjene uticaja na okoliš putem izrade Studije uticaja na okoliš, dostavlja se nadležnom organu kod podnošenja zahtjeva za izdavanje urbanističke saglasnosti u skladu sa posebnim propisom iz oblasti građenja (član 1. Uredbe o izmjenama i dopunama Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš ("Službene novine Federacije BiH", broj: 33/22).
7.
Za predmetni projekat prema Uredbi kojom se utvrđuju pogoni i postrojenja koja moraju imati okolišnu dozvolu ("Službene novine Federacije BiH", broj: 51/21, 74/22) i Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i  96/22) nije potrebno pribaviti okolišnu dozvolu.
8.
U skladu sa članom 84. Zakona o zaštiti okoliša FBiH, za pogone i postrojenja za koje nije potrebno pribaviti okolišnu dozvolu, opšte obaveze operatora u vezi sa zaštitom okoliša propisuju se i kroz druge potrebne dozvole.  Mjere zaštite okoliša moraju se poštovati tokom izgradnje, rada, održavanja i prestanka rada pogona i postrojenja. 
9.
Inspekcijski nadzor nad provođenjem mjera zaštite okoliša u skladu sa ovim Rješenjem nadležna je Federalna uprava za inspekcijske poslove.
10. Nastale količine svih vrsta otpada u fazi izgradnje, rada ili prestanka rada postrojenja potrebno je prijaviti u bazu podataka u skladu sa Zakonom o upravljanju otpadom („Službene novine FBiH“, 33/03, 72/09, 92/17) i pripadajućim podzakonskim aktima koju vodi Fond za zaštitu okoliša.
11. Ovo rješenje prestaje važiti ukoliko se promijene uslovi u skladu s kojima je izdato.
OBRAZLOŽENJE

Podnositelj zahtjeva – Elektroprenos-Elektroprijenos BIH a.d. Banja Luka – Operativno područje Mostar, obratio se dana 02.08.2022. godine Federalnom ministarstvu okoliša i turizma sa zahtjevom za prethodnu procjenu utjecaja na okoliš za Projekat izgradnje dalekovoda DV 110 kV Rama/Prozor-Uskoplje/Gornji Vakuf, ukupne dužine 15.832,00 m u općinama Prozor-Rama i Gornji Vakuf-Uskoplje. Zahtjev je predat u formi koju nalaže Uredba o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21, 33/22 i 104/22) ( u daljem tekstu Uredba), na obrascu iz Priloga III. Uredbe, izrađen od strane ovlaštene konzultantske kuće ZGI d.o.o, Mostar.

Pravni osnov za vođenje postupka prethodne procjene uticaja na okoliš su odredbe člana 65., 68. i 71. Zakona o zaštiti okoliša i član 7. stav (1) tačka a) Uredbe. Naime, za projekte sadržane u Prilogu II. Projekti za koje Federalno ministarstvo odlučuje o potrebi provođenja procjene uticaja na okoliš, poglavlje 3. ENERGETSKA INDUSTRIJA (b) Industrijska postrojenja za prenos gasa, pare i tople vode; prenos električne energije nadzemnim vodovima napona 110 kV i više koji su u sklopu prijenosne mreže i dužine 15 km i više, Federalno ministarstvo okoliša i turizma provodi postupak prethodne procjene u kojem će odlučiti o potrebi daljeg provođenja procjene uticaja na okoliš putem izrade Studije.

Nakon uvida u dostavljeni zahtjev i priloženu dokumentaciju, utvrđeno je da je podnositelj Zahtjeva dostavio:

a) Zahtjev za prethodnu procjenu utjecaja na okoliš u formi obrasca iz Priloga III. Uredbe  izrađen od strane ovlaštene konzultantske kuće ZGI d.o.o, Mostar, srpanj 2022,
b) Kopiju aktualnog izvoda iz sudskog registra
c) Kopija izvoda iz Prostornog plana općine Prozor-Rama broj: 03/1-25-253/18 od 05.02.2018. godine i Kopija izvoda iz Prostornog plana općine Gornji Vakuf/Uskoplje  slikovni dio,
d) Prikaz planirane trase dalekovoda na karti,

e) Zemljišnjoknjižni izvadci,

f) Netehnički sažetak, ZGI d.o.o, Mostar,
g) Izjava o istinitosti, tačnosti i potpunosti podataka sadržanih u zahtjevu (Prilog V) koja je potpisana od odgovornog lica podnosioca zahtjeva  (NIJE ovjerena u skladu sa Uredbom – nije original, već skenirani primjerak),

Razmatrajući podneseni zahtjev i uvidom u priloženu dokumentaciju, utvrđeno je da je zahtjev podnešen kako je propisano na obrascu iz Priloga III. Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21), ali da ne sadrži sve potrebne elemente propisane članom 69. stav (2) Zakona o zaštiti okoliša („Službene novine Federacije BiH“, broj 15/21).
Dana 26.01.2023. godine, zaprimljena je urgencija za postupanje po predmetnom zahtjevu, a dana 29.01.2023. godine, investitoru je upućen akt kojim je tražena dopuna Zahtjeva za prethodnu procjenu uticaja na okoliš za projekt izgradnje vjetroelektrane, u skladu sa članom 69. stav (2) Zakona o zaštiti okoliša („Službene novine Federacije BiH“, broj 15/21) na način:
U skladu sa naprijed navedenom Uredbom, potrebno je dostaviti sljedeće priloge:

1. Izvod iz prostorno-planskog akta – izdat od nadležne službe (original ili ovjerena kopija), iz kojeg je vidljivo da je prostornim planom dopuštena realizacija predmetnog projekta,

2. Izjava o istinitosti, tačnosti i potpunosti podataka sadržanih u zahtjevu (Prilog V.) u skladu sa stavom (4) člana 6. navedene Uredbe, koju zakonski zastupnik investitora (podnositelj zahtjeva), pod moralnom, materijalnom i krivičnom odgovornošću, daje pred nadležnim organom (općina ili notar).
3. Zemljišno-knjižne izvadke, za parcele na kojima je planiran predmetni zahvat u prostoru,  kao dokaz o vlasništvu podnositelja zahtjeva nad istim, a za parcele na kojima je planirana intervencija a koje nisu u vlasništvu podnositelja zahtjeva, neophodno je da dostavite saglasnost vlasnika na predmetni zahvat u prostoru.
Dana 13.02.2023. godine investitor je dostavio dopunu Zahtjeva, koja je sadržavala: 
1. Ovjerene Kopije izvoda iz prostornih planova općina Prozor- Rama i Izvod iz izmene i dopune prostornog plana Gornji Vakuf – Uskoplje,

2. Notarski ovjerenu Izjavu o istinitosti, tačnosti i potpunosti podataka sadržanih u zahtjevu (Prilog V) koja je potpisana od odgovornog lica podnosioca zahtjeva (ovjerena u skladu sa Uredbom),
3. Sukladno Uredbi o izmjenama Uredbe o projektima za koje je obavezna procjena utjecaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 104/22), dostavljena je ovjerena kopija Odluke o utvrđivanju Javnog interesa za izgradnju dalekovoda na relaciji Rama/Prozor – Uskoplje/Gornji Vakuf Vlade Federacije BiH broj: 03-02-860/2020 PO od 20.07.2020. godine i obavještenje Ministra Federalnog ministarstva energije rudarstva i industrije broj: 05-13-3-396/20 od 23.07.2020. godine.
Kako u skladu sa članom 40. i 70.  Zakona o zaštiti okoliša („Službene novine Federacije BiH“, broj 15/21), nadležno ministarstvo  treba da osigura učešće javnosti u postupcima prethodne procjene uticaja na okoliš, dokumentaciju smo radi upoznavanja sa namjeravanim zahvatom i davanja primjedbi i sugestija, dana 03.04.2023. godine, dostavili zainteresiranim subjektima: 

· Federalnom ministarstvu kulture i sporta - Zavod za zaštitu spomenika,

· Federalnom ministarstvu zdravstva, 
· Ministarstvu prostornog uređenja, obnove i povratka Travnik,
· Ministarstvu trgovine, turizma i zaštite okoliša Mostar,
· Općini Gornji Vakuf-Uskoplje – Služba za opću upravu i društvene djelatnosti (obavijestiti MZ i NVO)  - Služba za prostorno planiranje, imovinsko pravne poslove i katastar ( zaštita okoliša),
· Općini Prozor/rama – Služba za opću upravu i društvene djelatnosti (obavijestiti MZ i NVO) - Služba za prostorno uređenje, komunalne djelatnosti, imovinsko pravne poslove i katastar nekternina( zaštita okoliša).
Pored toga, navedenim subjektima i svoj drugoj zainteresiranoj javnosti osiguran je besplatan uvid u dokumentaciju priloženu uz taj zahtjev postavljanjem zahtjeva na web stranicu Federalnog ministarstva okoliša i turizma, dana 04.04.2023 godine. U tom cilju osigurano je da navedeni subjekti dostave svoja mišljenja Ministarstvu u roku od 30 (trideset) dana od dana objavljivanja na web stranici.
Dana 04.05.2023. godine zaprimljeno je je Stručno mišljenje o utjecaju na kulturno – historijsko naslijeđe predmetnog projekta, pod brojem: 07-36-4-2206-1/23 od 27.04.2023 godine, u kojem je navedeno da Zavod za zaštitu spomenika FBIH “daje pozitivno stručno mišljenje iz aspekta zaštite kulturno-historijskog naslijeđa za projekat izgradnje dalekovoda DV 110 kV Rama/Prozor – Uskoplje/Gornji Vakuf, dužine 15 832,00 m.
Dana 03.05.2023. godine i dana 08.05.2023. godine zaprimljeno je Očitovanje po zahtjevu od strane Općine Prozor-Rama broj: 01/1-19-1115/23 od 25.04. 2023 godine, u kojem se navodi: “da je ovo složen projekat koji je naišao na veliko protivljenje javnosti za namjeravani zahvat, iz razloga jer se namjerava planirani dalekovod priključiti na trafostanicu koja se nalazi u samom gradu Prozoru, i to u samom dvorištu osnovne škole i u dvorištu obiteljskih kuća. Posljednih 10 godina u općinu kontinuirano pristižu prigovori lokalne zajednice jer je navedena trafostanica izgrađena mimo svih planskih i prostornih planova Općine Prozor-Rama, bez potrebnih dozvola i mimo svih preporuka datih u svezi navedene izgradnje trafostanice o čemu se dostavljaju dokazi u privitku akta. Smatra se da je gnjev lokalne zajednice opravdan i zahtjev mještana i Općine Prozor-Rama da se navedena trafostanica izmjesti na odgovarajuću lokaciju udaljenu najmanje jedan kilometar od grada. Bez dislokacije trafostanice Zahtjev za prethodnu procjenu utjecaja na okoliš će biti nemoguće sprovesti, bez obzira da li će nadležno ministarstvo odlučiti o potrebi procjene utjecaja na okoliš izradom Studije, odnosno naložiti izradu iste – a što se smatra neophodnim. Smatramo da je ovaj projekat kao cjelina vezan za sveobuhvatnu problematiku, te je potrebna kvalitetna studija procjene utjecaja na okoliš, koja će obuhvatiti sve elemente okoliša, ali i trafostanicu na koju će se priključiti i ovaj dalekovod, kao i druge vodove električne energije koji su povezani sa ovom trafostanicom.”
Dana 26.05.2023. godine zaprimljeno je Mišljenje Zavoda za javno zdravstvo FBIH, putem Federalnog ministarstva zdravstva, broj: 03-33-2321-1/23 od 18.05.2023. godine, u kojem se između ostaloga, u bitnom navodi:” u projektnoj dokumentaciji je potrebno detaljnije opisati zaštitne mjere koje će se provoditi u fazi izgradnje dalekovoda ( emisije u zrak i tlo, emisija buke) kao i dinamiku unutrašnje kontrole provođenja ovih mjera. Pozivajući se na vjerodostojnost podataka prikazanih u priloženoj dokumentaciji, očekujemo da će u slučaju da projekat bude odobren od strane Federalnog ministarstva okoliša i turizma, u svim fazama njegove implementacije biti ispoštovane zaštitne mjere u skladu sa legislativnom iz oblasti okoliša FBIH, kao i sve postojeće zakonske odredbe kojima se sprječava i smanjuje utjecaj mogućih riziko faktora okoliša na zdravlje ljudi.”
Nakon Urgencije broj: 08-12311-4/2022 od 08.02.2024. godine, organiziran je sastanak u prostorijama Općine Prozor-Rama kojem su prisustvovali predstavnici Federalnom ministarstva okoliša i turizma, Konzultantske Kuće ZGI d.o.o., Mostar, Predstavnici investitora – Elektroprenos BiH a.d. podružnica Mostar, kao i predstavnici Općine Prozor-Rama na čelu sa načelnikom.
Na sastanku je zaključeno sljedeće:

· Općina Prozor – Rama: Potrebno je uraditi Procjenu utjecaja na okoliš po ovom projektu, provesti javnu raspravu i saslušati i uvažiti  interese svih zainteresiranih i ugraditi ih u konačna rješenja. Posebno treba uključiti problematiku sadašnjeg postojanja visokonaponskog postrojenja – trafoa u užoj gradskoj jezgri u Prozoru, neposredno uz zgradu osnovne škole i dječjeg igrališta, pa to postrojenje drastično  ugrožava zdravlje djece i garđana u blizini postrojenja i preko čijih kuća prelaze vodovi visokog napona.  Pitanje izmještanja trafoa ključni je problem koji trebamo riješiti kroz projekt dalekovoda Rama – Uskoplje bez obziran što se spoj tog dalekovoda predviđa na Ometalima. Projekt dalekovoda inače je prihvaćen u prostornom planu općine Prozor – Rama, te će uz  rješavanje izmještanja trafoa izvan utjecaja na školsku djecu i ostale građane biti puno prihvatljiviji.

· Elektroprijenos   a.d. Banjaluka: Nismo spremni danas dogovarati bilo što oko izmještanja trafoa jer smatramo da trafo nije uključen u projekt dalekovoda Rama – Uskoplje. Meritumom sastanka je Zahtjev za prethodnu procjenu utjecaja na okoliš dalekovoda DV 110 kV Rama/Prozor-Uskoplje/Gornji Vakuf.  Predočili smo sve dokumente koji prethode Zahtjevu – Zapisnike o izboru trase s općinama Rama i Uskoplje, Odluku o utvrđivanju javnog interesa za izgradnju dalekovoda DV 110 kV Rama/Prozor-Uskoplje/Gornji Vakuf vlade FBiH i izvod iz prostornog plana općine Rama u kojega je predmetni dalekovod uvršten. Ukazali smo i na Rješenje o okolinskim dozvolama Federalnog ministarstva okoliša i turizma za sve postojeće dalekovode OP Mostar koje uključuje i dalekovode DV 110 kV Tomislavgrad – Rama i DV 110 kV Jablanica – Rama. Glede teme koja nija najavljena naglašeno je kako objekt trafostanice TS 110/x kV Rama ima uporabnu dozvolu.

· Federalno Ministarstvo okoliša i turizma, Sarajevo: Ministarstvo je spremno podržati prijedloge oko kojih se slože lokalna samouprava i investitor (Elektroprijenos   a.d. Banjaluka),

· Zagreb inspekt d.o.o. Mostar: firma ima kapacitete za uraditi sve potrebne studije i elaborate koji budu naloženi od strane Ministarstva.

Investitor se obratio ovom federalnom ministarstvu novom Urgencijom od 10.06.2024. godine, nakon čega mu je traženo očitovanje po promjedbama aktom broj: UPU 05/2 – 02- 19 – 4- 149/22 od 19.06.2024. godine, u kojem je navedeno, između ostaloga: „Predstavnicima investitora je na sastanku predloženo da pokušaju pronaći modalitet kako bi se primjedbe lokalne zajednice uzele u obzir, te kako bi se planirani projekat mogao nastaviti, ali bez negativnog utjecaja na okoliš i što je još važnije na zdravlje lokalnog stanovništva.

Budući da niste dostavili povratne informacije o konsultacijama sa lokalnom zajednicom,  molimo Vas da nam dostavite očitovanje/izjašnjenje po predmetnim primjedbama koje vam dostavljamo u kopiji u prilogu ovog akta, a koje je potrebno da pripremi konzultantska kuća koja je izrađivač Zahtjeva – ZGI d.o.o., Mostar, kako bi mogli nastaviti postupak prethodne procjene utjecaja na okoliš.” 

Investitor je dostavio dana 25.07.2024. godine očitovanje po primjedbama broj: 08-12311-10/2022 od 24.07.2024. godine, u kojem između ostaloga, u zaključku navodi: „Nikakva medijacija koju nudite niti daljni zahtjevi neće izmjeniti stavove lokalne zajednice što cijeli proces vodi u pravni spor. Zahtjev općine Rama za izradom Studije utjecaja na okoliš bi bio opravdan samo u slučaju da se zahtijevaju jednake Studije i za postojeća dva 110 kV dalekovoda za koja ste izdali Rješenja o okolinskim dozvolama i koji su već priključeni na TS 110/x kV Rama.Elektroprijenos BIH OP Mostar, ostaje pri svome prvobitnom Zahtjevu za prethodnu procjenu utjecaja na okoliš za budući DV 110 kV Rama – Uskoplje, uredno predat vašem Ministarstvu. Odbijamo mogućnost vezanja predmetnog zahtjeva sa zahtjevom općine Rama za uklanjanje TS 110/x kV Rama, koja ima urednu uporabnu dozvolu iz gore elaboriranih razloga. Svi dalekovodi 110 kV razine imaju potpuno jednak način priključenja  na TS 110/x kV Rama, u funkcijskom, tehnološkom pa i u ekološkom smislu nemoguće je tretirati bilo koji pojedinačni 110 kV dalekovod od ostalih na različit način. Stoga, cijeli niz dokumenata i argumentovanih pojašnjenja vode ovaj proces u samo dvije legalne opcije koje izjednačavaju pristup predmetu – prva je izdavanje Rješenja o ekološkoj dozvoli za budući DV 110 kV rama – Uskoplje, a drugi je pokretanje procesa osporavanja postojećih rješenja o ekološloj dozvoli za postojeća dva 110 kV dalekovoda koji imaju priložene uporabne dozvole, čime bi se otvorio proces ugroze opskrbe električnom energijom općine Rama i šireg područja. Svako rješenje koje ne izjednačava tretmane svih 110 kV dalekovoda vodi u tehnološku i pravnu diskrepanciju s uvođenjem teškog presedana kojim bi se otvorio put velikom broju neizvedivih zahtjeva za ulanjanjem kako elektroenergetskih tako i svih drugih objekata s ishođenim građevinskim i uporabnim dozvolama što je proves koji nadilazi obje naše institucije i sami predmet. Stoga se nadamo da ćete izdati ekološku dozvolu za budući 110 kV dalekovod Rama- Uskoplje i otvoriti put procesu izgradnje predmetnog dalekovoda.„
Dodatno je od investitora tražena dopuna zahtjeva, dana 11.09.2024. godine je traženo da se Zahtjev za prethodnu procjenu utjecaja na okoliš dopuni na način:
„Također, u predmetnom Zahtjevu izrađenom od strane ZGI d.o.o., Mostar, broj; 01-2-150-VII/22 je, između ostaloga, u poglavlju A.2.4. Vrsta i količina emisija nastalih zbog pripreme izgradnje, rada ili prestanka rada projekta (podnaslov: Nejonizirajuće zračenje) - navedeno:  „Dalekovod neće emitirati nikakve vrste zračenja tijekom izgradnje niti tijekom rada.”
Projekti izgradnje dalekovoda spadaju pod projekte za koje se provodi postupak procjene utjecaja na okoliš, u kojem se definiraju konkretni utjecaji predmetnog projekta, a posebno se posvećuje pažnja negativnim utjecajima na biodiverzitet, za koje je potrebno propisati adekvatne mjere zaštite. Budući da su električna polja prisutna u provodnicima pod naponom čak i kada kroz njih ne teče struja, a magnetno polje se javlja u oblasti oko provodnika samo kada kroz njega protiče električna struja, postavlja se pitanje na koji način propisati mjere zaštite za dalekovod za koji je u zahtjevu navedeno da neće imati nejonizirajuće zračenje, te kako postupiti u slučaju inspekcijskog nadzora ukoliko se prilikom istog utvrdi da ipak isto postoji.

Zahtjev za PPUO je potrebno dopuniti na sljedeći način:

1. Poglavlje A.2.1. Detaljno opišite okoliš na području pod utjecajm projekta, potrebno je dopuniti konkretnim opisom okoliša koji će biti pod utjecajem predmetnog projekta – planiranog dalekovoda. U ovom poglavlju je opisana geologiju područja planirane trase, te je navedeno da je područje obilježeno većim brojem pojava površinskih i povremenih tokova voda – nisu date mjere smanjenja negativnog utjecaja u poglavlju C.1.8; dalje - navedene su vrste šuma te vegetacije šikare  -  nisu u daljim poglavljima date procienjene količine šumskog pokrova koji je potrebno ukloniti radi izgradnje dalekovoda, dalje - navedene su vrste faune posebice divljači, ali također u poglavlju C.1.8. nisu predložene mjere zaštite. 
2. Poglavlje A.2.2. Vrsta i količina osnovnih i pomoćnih sirovina, dodatnih materijala i ostalih supstanci koji će biti korišteni u svakoj od faza projekta, također je potrebno dopuniti, a posebno imajući u vidu da je u koloni gdje su treble biti navedene procijenjene količine navedeno je da je projekat u fazi projektne dokumentacije gdje se ne raspolaže sa podatcima o količinama sirovine. Potrebno je poglavlje dopuniti sa procijenjenim podatcima o količinama koje se mogu okvirno iskazati na temelju idejnog projekta.
3. Poglavlje A.2.4. Vrsta i količina emisija nastalih zbog pripreme, izgradnje, rada ili sprestanka rada projekta, također je potrebno dopuniti, a posebno imajući u vidu da je u koloni gdje su treble biti navedene procijenjene količine navedeno je da je projekat u fazi projektne dokumentacije gdje se ne raspolaže sa podatcima o količinama sirovine. Potrebno je poglavlje dopuniti sa procijenjenim podatcima o količinama koje se mogu okvirno iskazati na temelju idejnog projekta – Proizvodnja otpada/Emisije u tlo/Emisije u vode - tokom faze izgradnje dati procijenjene količine inertnog građevinskog otpada na osnovu idejnog projekta.
4. Poglavlje C.1.8. Navesti planirane aktivnosti djelotvornog smanjivanja utjecaja, iz tabele Prilog III, je potrebno dopuniti na način da u toj tački navedete adekvatne mjere koje bi djelotvorno smanjile negativne utjecaje koje će projekat imati u fazi izgradnje kao i u fazi eksploatacije. Dakle, za sve utjecaje koji su identifikovani u tačkama C1.3., C1.5, C1.6, i C 1.7, (utjecaji na vodu, utjecaji na tlo, utjecaji na bilošku raznolikost, utjecaji na pejzaž, utjecaji na naselja i stanovništvo – lokacija dalekovoda od prvog naseljenog mjesta – posebno obratiti pažnju na socijalni utjecaj na lokalno stanovništvo, potrebno je propisati adekvatne mjere koje će predmetne negativne utjecaje svesti na minimum ili u potpunosti otkloniti, posebno za fazu izgradnje i posebno za fazu eksploatacije projekta. Poglavlje C.1.8. je najvažnije poglavlje Priloga III Uredbe, i u tom poglavlju zadatak je ovlaštenika/konzultanske kuće da u skladu sa zakonskom legislativom predloži mjere i monitoring koji je potrebno da investitor izvrši u postupku izgradnje i eksploatacije projekta.
5. Kako se u konkretnom slučaju radi o projektu izgradnje dalekovoda ukupne dužine 15.832,00 m, u općinama Prozor-Rama i Gornji Vakuf/Uskoplje, potrebno je da prilikom predlaganja mjera i monitoringa uzmete u obzir Pravilnik o načinima, metodama i tehničkim sredstvima koji najmanje ometaju divlje vrste/podvrste ili staništa njihovih populacija, te ograničavanje zahvata u staništa populacija životinjskih vrsta u vremenu koje se poklapa s njihovim životno značajnim razdobljima ( „Službene novine Fedracije BiH“, broj: 87/21).
Dopuna Zahtjeva za prethodnu procjenu utjecaja na okoliš, koju je izradila ovlaštena konzultantska kuća ZGI d.o.o., Mostar, zaprimljena je u ovom federalnom ministarstvu 18.10.2024. godine, broj akta: 08-12312-10/22 od 16.10.2024. godine.
Sve argumentovane primjedbe zainteresiranih subjekata ugrađene su u dispozitiv ovog rješenja u tački 3. Mjere zaštite okoliša.
Nacrt rješenja o prethodnoj procjeni uticaja na okoliš za Projekat izgradnje dalekovoda DV 110 kV Rama/Prozor-Uskoplje/Gornji Vakuf – da nije potrebno dalje provođenje procjene uticaja na okoliš putem izrade studije uticaja na okoliš, je postavljeno na web stranicu Federalnog ministarstva okoliša i turizma dana 19.11.2024. godine gdje se daje javnosti rok od 8 dana za dostavu mišljenja sugestija i primjedbi.
Do dana izdavanja ovog rješenja su zaprimljeni komentari niti primjedbe na nacrt predmetnog rješenja:
Tačka 1. ovog rješenja zasnovana je na tome da je ovo Ministarstvo u skladu sa članom 71. Zakona o zaštiti okoliša, ocijenilo na osnovu dostavljene dokumentacije i mišljenja nadležnih organa, a prema kriterijima iz Priloga IV. Uredbe, da planirani projekat neće imati značajan negativan uticaj na okoliš, te zbog toga nije potrebno provoditi postupak procjene uticaja na okoliš.
Tačka 2. ovog rješenja, propisana je u skladu sa članom 7. stav (2) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš, kojim je propisan sadržaj rješenja.

Tačka 3. ovog rješenja, propisana je u skladu sa članom 7. stav (3) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš, kojim je propisano da rješenje o prethodnoj procjeni uticaja na okoliš, na osnovu provedenog postupka prethodne procjene uticaja na okoliš, može sadržavati i mjere zaštite okoliša. 

Tačka 5. ovog rješenja, propisana je u skladu sa članovima iz poglavlja IX Zakona o zaštiti okoliša.
Tačka 6. upućuje investitora na dalje postupanje u pribavljanju neophodnih saglasnosti i dozvola
Tačkom 7. daje se tumačenje da za predmetni projekat nije potrebno pribaviti okolišnu dozvolu.
Tačka 8. ovog rješenja, propisana je u skladu sa članom 84. Zakona o zaštiti okoliša gdje su propisane opšte obaveze operatora u vezi sa zaštitom okoliša, a koji se trebaju ispuniti tokom izgradnje, rada, održavanja i prestanka rada pogona  i postrojenja.
Tačka 9. ovog rješenje definiše nadležnost za inspekcijski nadzor prema ovom rješenju.
Tačka 10. ovog rješenja propisana je u skladu načelima i obavezama propisanim Zakonom o upravljanju otpadom („Službene novine Federacije BiH“, broj: 33/03, 72/09 i 92/17) i Pravilnikom o upravljanju otpadnim uljima ("Službene novine Federacije BiH", broj: 94/21).
Tačkom 11. Definisani su uslovi važenja ovog Rješenja.
Izrada studije nije potrebna iz razloga što obzirom na lokaciju projekta, obilježja i moguće uticaje projekta, a koji su sadržani u zahtjevu dostavljenom na propisanom obrascu, potom uzimajući u obzir kriterije iz Priloga IV. Uredbe, te uzimajući u obzir zaprimljena mišljenja javnosti i nadležnih organa, ovo Ministarstvo smatra da uz primjenu postojećih relevantnih propisa iz područja zaštite okoliša, te primjenom mjera iz tačke 3. dispozitiva,  predmetni projekat neće imati značajan uticaj na okoliš.

Nakon provedenog navedenog postupka i utvrđenog činjeničnog stanja, izvršena je ocjena svih dokaza koji su priloženi uz zahtjev, kao i mišljenja subjekata koja su dostavljena Ministarstvu prema članu 70. stav (3) Zakona.  Na to činjenično stanje i dokaze, primijenjena je  ček lista iz člana 6. stav (5) Uredbe, pa je utvrđeno da u ovom slučaju nije potrebno dalje provođenje procjene uticaja na okoliš putem izrade studije uticaja na okoliš.

Polazeći od izloženog činjeničnog stanja i izvršene ocjene izvedenih dokaza, a na osnovu člana 71. Zakona i člana 7. stav (1) tačka a) i stava (3) Uredbe, riješeno je kao u dispozitivu ovog Rješenja.

Uputa o pravnom lijeku: Ovo rješenje je konačno u upravnom postupku i protiv njega nije dopuštena žalba, ali se može pokrenuti upravni spor tužbom pred Kantonalnim sudom u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i sudu se dostavlja neposredno ili mu se šalje preporučeno poštom. Uz tužbu se prilaže ovo rješenje u originalu ili prepisu.

